
Sáttmálaskeið og lønarhækkan 

Sáttmálin verður endurnýggjaður fyri tíðarskeiðið frá 1. oktober 2024 til 1. oktober 2025. 

Tann 1. oktober 2024 hækka mánaðarlønirnar 4,75% og tann 1. apríl 2025 verður flutt yvir í nýggja 

lønartalvu. 

Av serligum umstøðum við methøgari inflatión, ið førdi við sær, at lønarkarmurin fyri almenna 

arbeiðsmarknaðin var broyttur, eftir at Ljósmøðrafelag Føroya undirskrivaði semju tann 1. oktober 

2022, verður ein regulering gjørd av lønini tann 1. apríl 2025. Eingin avtala er á føroyska 

arbeiðsmarknaðinum um regulering av lønarhækkingum og eingin siðvenja er fyri hesum. Hetta 

verður tí bert gjørt orsakað av serligu umstøðunum.  

 

Yvirflyting í nýggja lønartalvu í 2025 

Tann 1. apríl 2025 flyta ljósmøðurnar við sama starvsaldri soleiðis; 

Tær sum eru á lønarstig 18 flyta á lønarstig 1 

Tær sum eru á lønarstig 21 flyta á lønarstig 2 

Tær sum eru á lønarstig 24 flyta á lønarstig 3 

Tær sum eru á lønarstig 29 flyta á lønarstig 4 

Tær sum eru á lønarstig 38 flyta á lønarstig 5 

Leiðarar flyta á lønarstig 6 og 7 

 

 

Broyting av sáttmálanum 

 

Eftirløn 

Sáttmálasettar ljósmøður eru i eftirlønargrunni hjá LÍV. Stovnurin rindar vegna starvsfólkið 15% av 

grundløn og meirtímum.  

 

Vikuskiftisgjald 

Eitt nýtt vikuskiftisgjald kemur tann 1. apríl 2025, sum er ásett til 30% og er galdandi frá fríggjadag 

kl. 17.00 til mánamorgun kl. 06.00. 

 

Avtala um neyðtilbúgving í sambandi við arbeiðssteðg 

Partarnir hava gjørt avtalu um neyðtilbúgving í sambandi við arbeiðssteðg, sum tryggjar, at lív og 

heilsa ikki verða sett í vanda. Avtalan lýsir, hvørji størv eru neyðug at manna fyri at hava eina nøktandi  



 

 

 

 

tilbúgving og somuleiðis skal avtalan lýsa eina skipan, sum kann loysa møguligar ósemjur um 

undantøk. 

Avtalan verður sett í gildi 1. apríl 2025 og er hjáløgd í fylgiskjali.  

 

 

Tinganes 12. mars 

 

Fyri Fíggjarmálaráðið   Fyri Ljósmøðrafelag Føroya 

Ruth Vang, landsstýriskvinna  Annika Hoydal, forkvinna 

 

Súsanna Nolsøe, fulltrúi  Silja í Liða, nevndarlimir 

                     Margretha Thomsen, nevndarlimir 

  

 

 

 

 

 

 

 

 

 

 

 

 

 



Avtala um neyðtilbúgving í samband við arbeiðssteðg  

Fylgjandi verður lagt afturat stk. 3 í avtaluni dagfest 11. oktober 2016 um 

fráboðanarform og fráboðanarfreist undan arbeiðssteðg millum Fíggjarmálaráðið og 

Ljósmøðrafelag Føroya. Partarnir eru samdir um, at ein arbeiðssteðgur í ongum 

førum má seta lív og heilsu borgarans í vanda.  

Tá arbeiðssteðgur kann seta lív og heilsu í vanda, eiga nøkur starvsfólk tí at verða 

undantikin arbeiðssteðgi.  

1. Leiðarar kunnu ikki fara í arbeiðssteðg.   

2. Í mun til onnur størv, metir leiðslan um og ger av í samráð við álitisfólkið, 

hvussu nógvum starvsfólki tørvur er á, sbr. nr. 3 niðanfyri. Tá sáttmálin millum 

partarnar er uppsagdur lata stovnsleiðslur Fíggjarmálaráðnum ein lista, har 

ásett verður, hvørji starvsfólk verða undantikin møguligum arbeiðssteðgi. 

Fíggjarmálaráðið sendir skjølini víðari til Ljósmøðrafelag Føroya, og í seinasta 

lagi 1 mánað innan sáttmálin gongur út, skal semja vera millum partarnar um, 

hvørji starvsfólk verða undantikin arbeiðssteðgi.   

3. Starvsfólk, ið eru undantikin arbeiðssteðgi, eiga bert at átaka sær tær neyðugu 

uppgávurnar. Endamálið er bert at forða fyri, at vandi ikki stendst fyri lívi og 

heilsu. Starvsfólk mugu sostatt ikki átaka sær aðrar uppgávur.  

4. Viðkomandi limir hjá Ljósmøðrafelag Føroya, sum fáa arbeiðsboð frá leiðsluni, 

hava skyldu til at fara til arbeiðis beinanvegin og at fylgja sáttmálanum, sum 

var galdandi, áðrenn arbeiðssteðgurin var lýstur.  

5. Er Ljósmøðrafelag Føroya ikki samt við eini avgerð hjá leiðsluni um, hvørji 

starvsfólk verða undantikin arbeiðssteðgi, kann felagið leggja málið fyri eina 

nevnd, sum ger av, um undantakið er neyðugt fyri at tryggja, at lív og heilsa 

borgarans ikki verða sett í vanda.   

6. Nevndin verður mannað við trimum limum. Fíggjarmálaráðið velur ein lim, og 

Ljósmøðrafelag Føroya velur ein lim. Hesir báðir limirnir velja síðani 

forfólkið. Forfólkið skal hava viðkomandi fakligt innlit og vera óheft. Til 

limirnir hava valt eitt forfólk, er forfólkið útnevnt av sorinskrivarinum.  

7. Nevndin skal taka avgerð innan 24 tímar, eftir at áheitan sambært nr. 5 er 

komin frá Ljósmøðrafelag Føroya. Verður nevndin ikki samd, tekur forfólkið 

avgerð.  

8. Sáttmálapartarnir bera útreiðslurnar av at samsýna hvør sínum limi í nevndini. 

Sáttmálapartarnir bera útreiðslurnar av at samsýna formanninum.  

9. Ein avgerð sambært nr. 7 kann eftir arbeiðssteðgin leggjast fyri Fasta 

Gerðarættin. 


